
	Сабақ мақсаты
	Қазақ диаспорасының пайда болуы туралы түсініктерін қалыптастыру.		


	Сабақтың барысы
	Ресурстар 

	Тірек сөздер 
	Диаспора (гр. διασπορά - шашыраңқы) - әлеуметтік ғылымдарда ұлттық ата-жұрты болып табылатын елден тысқары өмір сүретін халықтың бір бөлігі.
“Ирредент”-деген  сөз италиян тілінен аударғанда, “азаттығы жоқ”-деген мағана беретін сөз. Оның мағанасы - тарих, қоғамдық-саяси жүйелердің өзгеруімен, қайтадан сызылған шекара бөлінісі жағдайында, жат елдің  иелігінде қалып қойған, өздерінің бұрынғы ата-қонысында тұрып жатқан, тарихи отанынан бөлініп қалған  азаматтарға қарасты айтылады.

Жаңа сабақтың жоспары:
1. Қазақ «диаспорасы» ұғымы
2. Қазақ «ирридентасы» мен «диаспорасы» ұғымы
3. Шетелдердегі қазақ ирридентасы мен диаспорасының пайда болуы

Диаспора көп ретте тарихи жағдайда байланысты миграцияның – яғни халықтың белгілі бір топтарының басқа елдерге қоныс аударуының әсерінен пайда болады. Ал қоныс аударудың да әр түрлі себептері болуы мүмкін.
Қазақтардың басқа елдерге шашырап кету тарихы XVII ғасырдан-ақ басталады. Әсіресе XVII-XVIII ғасырлардағы қазақ-жоңғар қарым-қатынасы қазақ ирриденталары мен қазақ диаспорасының бастауына жатады.
1757 жылы Цин өкіметі жоңғарларды біржолата талқандап, олардың қол астында болған Тарбағатай өңірі, Іленің жоғарғы, Жетісудың солтүстік аудандарын өзінің жері деп жариялайды. Бұл жағдай көрсетілген жерлерде ғұмыр кешіп жатқан қазақ ру-тайпаларының Қытайдың Цин өкіметінің қол астында қалуы жаңа қазақ ирриденталарының немесе диаспорасының пайда болуын туғызған еді. Мұндай өзі қазақ диаспорасының XVII-XVIII ғасырлардағы жоңғар шапқыншылығының әсерінен пайда болғандығын көрсетеді.
Екінші дәуір- 1916 жылғы ұлт азаттық қозғалыс жеңілгеннен  кейін, жазалау шаралары нәтижесінде  көшуінің басталуы.
Үшінші кезең- азамат соғысы, ұжымдастыру кезеңіне байланысты. 

ХVІІ—ХVІІІ ғасырлар аралығындағы әрі  ХХ ғасырдың ортасына дейінгі үш ғасырға жуық уақытқа созылған тарихи кезеңдердегі қазақ халқының басына түскен ауыртпалықтар қазақ диаспорасының және ирриденттерінің қалыптасуына  негіз болды.






Мәтінмен жұмыс:
 Елбасы 2002 жылы 23 қазанда Түркістанда өткен Дүниежүзі қазақтарының  екінші Құрылтайында: «Қазір Қазақстаннан сырт жерлерде қазақтардың саны бес миллионнан асады. Міне, осыны ойлағанда 40-тан астам шетелдерде тұратын бүкіл дүниежүзіндегі қазақтың үштен бірін құрайтын бауырларымызды ертең не күтіп тұр деген сауал көкірегімізде еріксіз оянады»
Тапсырма:
1. Мәтіннің негізгі идеясын айқындаңдар.
2. Дүниежүзі  қазақтарының құрылтайын өткізіп, қазақ халқының  тарихи Отанына қайта оралуына мүмкіндік берген саяси жағдайды талдаңдар. 

	Бекіту сұрақтары 

	· Диаспорология нені зерттейді?
· Ирридента деген не?
· Қазақ диаспорасы деген ұғым нені білдіреді?
· Қазақ диаспорасы мәселесі қашан және неліктен қөтерілді?

	

	· Үй тапсырмасы:  §57
·  Қазақтардың дүние жүзі елдеріне таралу кезеңдерін анықтап, кестеге түсіріңдер?







